
QORTI CIVILI PRIM’AWLA
ONOR. IMHALLEF TONI ABELA LL.D.

Seduta ta’ nhar it-Tnejn, 25 ta’ Ottubru, 2021

Numru 13

Rikors Numru 976/21 TA

Land Owners Limited (C609)
VS

Alexander Bezzina maghruf bhala Bezzina
Wettinger (K1 98670M)

II-Qorti:
Rat ir-rikors ta’ Alexander Bezzina maghruf bhala Bezzina Wettinger (ir-
rikorrent) tal-1 ta’ Ottubru 2021;

Rat ir-risposta ta’ Land Owners Limited (is-Socjeta’ intimata) tal-15 ta’

Ottubru 2021;
Rat l-atti kollha u dokumenti li gew presentati fdawn il-pro¢eduri;
Semghet lill-abbli difensuri tal-partijiet jittrattaw ir-rikors;

Rat li r-rikors thalla ghal-lum ghall-provvediment fil-miftuh;

Ikkunsidrat

Dak li ged jitlob ir-rikorrent f'dawn il-pro¢eduri huwa r-revoka tal-mandat ta’
zgumbrament mill-artijiet mertu ta’ Sentenza tal-Qorti tal-Appell tas-27 ta’
Mejju 2021 fl-ismijiet premessi |i permezz taghha kwazi kwazi
emfatikament, ir-rikorrent gie ordnat jizgombra minn dawn l-artijiet ghaliex
ma ghandux titolu skont il-ligi biex jibqa’ fl-okkupazzjoni taghhom. F’dawn
il-pro¢eduri r-rikorrent jitlob din ir-revoka abbazi tal-fatt li ghandu titolu fil-

ligi, vertenza li giet ikkunsidrata ad funditus fis-Sentenza fug imsemmija !!!

Artikolu 281 tal-Kap 12 tal-ligijiet ta’ Malta jiddisponi hekk:

(1) Minghajr pregudizzju ghal kull jedd iehor taht din il-ligi jew xi ligi ohra,
persuna kontra min jinhareg att ezekuttiv jewxi persuna ohra interessata,
tista’ taghmel rikors Ii jkun fih is-sottomissjonijiet kollha i tista’ tkun tixtieq
taghmel flimkien mad-dokumenti kollha li jsostnu r-rikors lil dik il-gorti li tkun
harget dakl-att fejn titlob i I-att ezekuttiv jithassar, sew ghal kollox jewf'parti

minnu biss, ghal raguni valida skont il-ligi.

(2) Ir-rikors ghandu jigi notifikat lill-parti opposta li, fi zmienghaxart ijiem,
ghandha tipprezenta risposta li jkun fiha s-sottomissjonijiet kollha Ii tista’
tkun tixtieq taghmel flimkien mad-dokumenti kollha li jsostnu r-risposta li
tista’ tipprezenta:lzda |-qorti tista’, fkazijiet urgenti, tirridu¢i |-

perjodumsemmi fdan is-subartikolu. Fin-nuqqas ta’ din I-oppozizzjoni, il-

qorti ghandha tilqa’ t-talba.

(3) ll-qorti ghandha tiddeciedi dwar ir-rikors wara s-smigh tal-partijiet, u kull
xiehda li jidhrilha xierqa, jekk tahseb hekk, u danmhux iktar tard minn

perjodu ta’ xahar mill-jum tal-prezentata.Appell minn digriet.

(4) Appell minn digriet moghti taht is-subartikolu (3) jista’ jsirb’rikors fi Zmien
sitt ijiem minn meta d-digriet jingara fil-qorti bil-miftuh. lI-Qorti tal-Appell
ghandha tappunta dan l-appell ghas-smigh fi Zzmien xahar minn meta d-
digriet jinqara’ fil-qorti bil-miftuh u dan ghandu jigi deciz fi Zzmien tliet xhur

mid-data tal-appuntament ghas-smigh.

(5) ll-garanzija msemmija fl-artikolu 249 ma tinhtiegx fil-kazijiet imsemmija

fis-subartikolu ta’ qabel dan.

Sa fejn jirrigwarda l-applikazzjoni u l-interpretazzjoni ta’ dan I-artikolu I-
Qrati taghna dejjem kienu cari u konsistenti fid-dawl li l-istulfikazzjoni ta’
esekuzzjoni ta’ gudikat ghandha tkun evitata hlief fsitwazzjonijiet

eccezzjonalissimi. Ghalhekk dawn il-Qrati jghallmu hekk:

“...r-rimedju moghti bl-imsemmi artikolu 281 huwa wiehed specjali (kemm
fir-rigward tal-procedura mfassla u kif ukoll ghas-sura ta’ rimedju moghti)
mahsub li jgib it-thassir tal-att ezekuttiv, kemm ghal kollox jew inkella fbi¢ca
minnu, u dan “ghal raguni valida skond il-ligi”. Ghalkemm ma tinghata I-
ebda tifsira fil-ligi dwar x’tista’ tkun “raguni valida” li twassal ghall-ghoti tar-
rimedju mitlub, huwa meqjus li, ghall-finijiet tal-artikolu 281, I-ghan li ghaliha

ddahhlet din id-dispozizzjoni fil- Kodi¢i tal-Pro¢edura huwa marbut ma' xi

ghelt jew nuqqas fl-att ezekuttiv innifsu, li, bis-sahha tieghu, I-parti
interessata tista’ ggarrab pregudizzju, u dan billi jsir ezami formali tal-att li
tieghu qieghed jintalab it-thassir. II-Qorti tistharreg Ii r-rekwiziti mitluba mil-
ligi ghall-hrug tal-Mandat ikunu tharsu u jkunu jidhru mill-att ezekuttiv
innifsu, u li dak il-Mandat ma jkunx inhareg b’mod abbuziv.” (Ara
provvediment tal-20 ta> Gunju 2012 fl-atti tar-rikors ta’ Rose Marie
Holland wara |-mandati ta’ gbid (ezekuttivi) numri 1817/11 MB u
1818/11 MB fl-ismijiet: Victor Fenech et vs Anthony Fountain et u kif
ukoll dak tal-Prim Awla GV tad-19 ta’ Novembru 2008 fl-atti tar-rikors

fl-ismijiet Kummissarju VAT -vs- Mark Grima et noe et ).

Minn ezami, anke superfi¢jali, ta’ dawn il-pro¢eduri, ma tridx wisq biex
tifhem li dak li ged jitlob ir-rikorrent assolutament ma jinkwadrax ruhu f'dan
it-taghlim. 1l-Qorti ma tistax tifhem kif ir-rikorrent fehem, li din il-pro¢edura
hija mahsuba ghaliex skont hu ghad ghandu titolu, meta huwa kjarament
car li dan il-punt gie deciz definittivament bis-Sentenza sucitata. Jekk ir-
rikorrent ghandu ilmenti dwar is-Sentenza ghandu proceduri ohrajn
disponibbli biex jindirizzahom. Ma hux kompitu ta’ din il-Qorti tghid fhiex
jikkonsistu ghaliex ma tistax taghti pariri lill-ebda parti, izda zgur li mhux din
il-pro¢edura idoneja ghal dak li ged jimmira ghalih. Hija hasra li pro¢eduri
li huma mahsub ghal sitwazzjonijiet ta’ natura e¢¢ezzjonali, jintuzaw b’dan

il-mod ghax kull ma jaghmlu hu li jzidu mal-ispejjes tal-parti li titlobhom.

Provvediment

Ghaldagstant, il-Qorti ghar-ragunijiet fuq imsemmija geghdha tichad it-

talbiet tar-rikorrenti bl-ispejjes kontra tieghu.

Imhallef Toni Abela

Deputat Registratur



